
Drejtorati i Bujqësisë Pylltarisë dhe Zhvillimit Rural 
 

 

 

I nderuar Kryetar z. Imri Ahmeti, 

 

Të bashkangjitur gjeni Raportin mujor të aktiviteteve të Drejtoratit të Bujqësisë për periudhën nga 01.08.2026 
deri me 30.08.2026 

Për/Za/For: z. Imri Ahmeti – Kryetar i Komunës së Lipjanit 

CC: z. Diamant Bytyqi – Nënkryetar i  Komunës 

z. Avni Jashari- Shef i Kabinetit të Kryetarit 

Nga/Od/From z. Rexhep Rexhepi- Drejtori i Drejtoratit për Bujqësi dhe Pylltari 

Lënda/Subjecat/Subject: Raporti për muajin Gusht 



 

RAPORTI PËR MUAJIN GUSHT- 2026 
 

PËRMBLEDHJE E PERGJITHSHME E RAPORTIMIT 

 

SEKTORI I BUJQËSIË 

 

Gjatë kësaj periudhe, fokusi ka qenë në zbatimin e planit të punës, mbështetjen e fermerëve, realizimin e 

projekteve dhe programeve të subvencionimit, si dhe koordinimin e aktiviteteve të përditshme në funksion të 

realizimit të objektivave në sektorin e bujqësisë dhe zhvillimit rural. 

Gjatë muajit gusht kemi vazhduar me pranimin dhe shqyrtimin e dokumentacionit të dorëzuar nga fermerët, 

të cilët kanë paraqitur faturat dhe dokumentacionin për sasinë e grurit të dorëzuar në mullinj, në kuadër të 

Programit për Pagesa Direkte. Afati për aplikim është hapur më 3 gusht dhe është përcaktuar të përfundojë 

më 3 shtator. 

Gjatë këtij muaji kemi vazhduar bashkëpunimin dhe takimet me përfaqësuesit e Qatar Charity, me qëllim të 

identifikimit të mundësive për realizimin e projekteve të reja në fushën e bujqësisë dhe zhvillimit rural. 

Gjatë takimeve është diskutuar për mundësitë e bashkëpunimit në projekte që do të kontribuonin në fuqizimin 

e fermerëve, përmirësimin e kapaciteteve të tyre prodhuese, si dhe pajisjen e tyre me mekanizëm dhe mjete 

të ndryshme bujqësore. Bashkëpunime të tilla vlerësohen si të rëndësishme për rritjen e kapaciteteve 

prodhuese të fermerëve dhe krijimin e mundësive të reja për zhvillimin e qëndrueshëm të bujqësisë në 

Komunën e Lipjanit. 

Gjatë muajit gusht është bërë thirrje publike për aplikim, e cila ka qenë e hapur nga data 15 gusht deri më 31 

gusht. Gjatë kësaj periudhe, komisioni përkatës ka pranuar dhe evidentuar aplikimet, ku kanë aplikuar gjithsej 

347 aplikues. 

Gjatë muajit gusht kemi pranuar gjithashtu disa kërkesa nga fermerët lidhur me dëmet e shkaktuara në kulturat 

bujqësore dhe pronat e tyre si pasojë e kushteve të vështira atmosferike, përfshirë erërat e forta. 

Komisioni përkatës ka pranuar dhe evidentuar kërkesat e fermerëve dhe ka vazhduar me vizitat në terren, me 

qëllim të konstatimit, evidentimit dhe vlerësimit të dëmeve të shkaktuara. 

Gjithashtu, kemi pranuar kërkesa nga qytetarë të ndryshëm lidhur me problematikën e trajtimit të qenve 

endacakë, të cilët janë shfaqur në shumicën e lagjeve të qytetit të Lipjanit dhe në fshatrat përreth. 

Lidhur me këto kërkesa, kemi njoftuar operatorin përgjegjës dhe, në bashkëpunim me Stacionin Policor në 

Lipjan, kemi vazhduar ndërhyrjet në lagje dhe zona të ndryshme, në përputhje me kërkesat e pranuara dhe 

nevojat e evidentuara në terren. 


